Bosna i Hercegovina     
                            Босна и Херцеговина
	[image: image1.wmf] 




Sud Bosne i Hercegovine

Суд Босне и Хецеговине

Broj: S1 3 Iž 049520 24 Iž                                                                             
 Sarajevo, 07.10.2024. godine



 
Sud Bosne i Hercegovine u Sarajevu, u vijeću apelacionog odijeljenja sastavljenom od sudija Dinke Bešlagić-Čovrk kao predsjednice vijeća, Vesne Trifunović i Hilem Vučinića kao članova vijeća, odlučujući o žalbi Tomislava Bandića iz ..., kandidata političke stranke Hrvatska Republikanska stranka, izjavljenoj protiv odluke Centralne izborne komisije Bosne i Hercegovine broj: 05-01-07-5-2040/24 od 27.09.2024. godine o utvrđenoj odgovornosti za preuranjenu izbornu kampanju, na nejavnoj sjednici, na nejavnoj sjednici, održanoj dana, 07.10.2024. godine, donio je

R J E Š E N J E

Žalba se odbija i potvrđuje pobijani stav 2. dispozitiva Odluke Centralne izborne komisije Bosne i Hercegovine broj 05-01-07-5-2040/24 od 27.09.2024.godine.
O b r a z l o ž e n j e

Odlukom Centralne izborne komisije Bosne i Hercegovine broj i datum navedeni u uvodu, u  stavu 1. dispozitiva utvrđeno je da je politička stranka Hrvatska Republikanska stranka odgovorna što je aktuelni zastupnik u Skupštini Županije Zapadnohercegovačke i kandidat ove političke stranke, Tomislav Bandić, putem medija vodio preuranjenu izbornu kampanju čime su prekršena pravila ponašanja u izbornom periodu iz člana 7.1 Izbornog zakoan BiH, pa joj je na osnovu člana 6.7 stav 2. tačka 1) Izbornog zakona BiH i primjenom člana 19.9 stav 1. tačka 3) Izbornog zakona BiH izrečena novčana kazna u iznosu od 4.000,00 KM (četiri hiljade konvertibilnih maraka).
Navedena odluka u stavu 2. dispozitiva utvrdila je da je Tomislav Bandić, aktuelni zastupnik u Skupštini Županije Zapadnohercegovačke i kandidat političke stranke Hrvatska Republikanska stranka za načelnika opštine Grude, vodio preuranjenu izbornu kampanju, čime je prekršio pravila ponašanja u izbornom periodu iz člana 7.1. Izbornog zakoan BiH , pa mu je izrečena novčana kazna u iznosu od 3.000,00 KM (tri hiljade konvertibilnih maraka)
Protiv ove odluke žalbu je blagovremeno podnio Tomislav Bandić zbog povrede pavila postupka, pogrešno i nepotpuno utvrđenog činjeničnog stanja i zbog pogrešne primjene materijalnog prava. Ističe da je Centralna izborna komisija trebala prijavu zaprimljenu putem elektronske pošte odbaciti jer je podnesnena od strane neovlaštenog lica, te da je provođenjem postupka po službenoj dužnosti predstvalja arbitrarno ponašanje. Sporna objava nije postavljena na službenoj stranici političkog subjekta niti na profilu žalioca, te nije mogla ni biti korištena u svrhe predizborne kampanje. Žalitelj je sudjelovao kao gost na poralu Vrisak i to u funkciji zastupnika u Skupštini Zapadnohercegovačke Županije i na uopšten način upozoravao na nedostatke u upravljanju trenutne vlasti, pri čemu nije mogao uticati na uređivačku politiku i formu postavljenih pitanja. Odlučujući o visini novčana kazne nije cijenjena finasijska mogućnost žalioca i izrečena je drakonska kazna, s toga predlaže da se žalba usvoji, pobijana odluka ukine i obustavi postupak utvrđivanja odgovornosti.
U odgovoru na žalbu, Centralna izborna komisija Bosne i Hercegovine predložila je da Sud žalbu odbije kao neosnovanu jer je pobijana odluka donesena na pravilan i potpun način na osnovu utvrđenja da objava kandidata poliritčkog subjekta ima karakter preuranjene izborne kampanje.
Žalba nije osnovana.

Prema stanju u spisu proizlazi da je Centralna izborna komisija Bosne i Hercegovine dana 05.08.2024. godine primila putem emaila ... prijavu sa dokazima da je kandidat političke stranke Hrvatska Republikanska stranka za načelinika Gruda, Tomislav Bandić, na portalu Vrisak  promovisao sebe kao kandidata i listu za Gradsko vijeće Gruda na predstojećim Lokalnim izborima 2024. godine. 

Nakon prijema inicijative, a postupajući po službenoj dužnosti, Centralna izborna komisija BiH dostavila je inicijativu na izjašnjenje političkoj stranci Hrvatska Republikanska stranka i Tomislavu Bandiću. Nakon uvida u kompletan spis sa dostavljenim snimkom intervjua aktuelnog zastupnika u Skupštini Županije Zapadnohercegovačke Tomislava Bandića, koji je i kandidat za načelnika Opštine Gruda, te data izjašnjenja, Centralna izborna komisija BiH donijela je odluku o utvrđenoj odgovornosti za kršenja pravila ponašanja u izbornom periodu iz člana 7.1 Izbornog zakona BiH vođenjem preuranjene izborne kampanje kako političkog subjekta Hrvatska Republikanske stranka tako i njihovog kandidata Tomislava Bandića.

Cijeneći da je protiv navedne odluke žalbu podnio samo Tomislav Bandić, to je zakonitost i pravilnost ispitana samo u odnosu na stav 2 dispozitiva koji utvrđuje odgovornost žalioca Tomislava Bandića, budući da nije izjavljena žalba u pogledu stava 1 dispozitiva od stane političkog subjekta čiju odgovornost utvrđuje ovaj dio odluke.
Apelaciono vijeće je utvrdilo da je predmetna odluka u pobijanom dijelu donesena nakon uvida u kompletan spis predmeta i da je na utvrđeno činjenično stanje pravilno primjenjeno materijalno pravo.

 
U pobijanoj odluci cijenjena je odredba člana 1.1 a stav 1 tačka 8  Izbornog zakona (Sl. glasnik BiH br. 23/01 sa izmjenama) koja propisuje da preuranjena kampanja predstavlja svaki oblik radnji iz kampanje koje preduzimaju politički subjekti u periodu od raspisivanja izbora do perioda zvaničnog početka izborne kampanje. Kada se cijeni da je odredbom tačke 7 citiranog člana propisano da period izborne kampanje počinje 30 dana prije otvaranja biračkih mjesta i završava 24 sata prije otvaranja biračkih mjesta, tokom kojeg perioda subjekti na zakonom utvrđen način upoznaju birače i javnost sa programima i kandidatima za predstojeće izbore, nesumnjivo da svaka promocija političke partije prije zakonom propisanog perioda je preuranjena pa tako i sadržaj intevjua Tomislava Bandića dan 02.08.2024. godine na portalu Vrisak u emisiji na Podcast, pod uslovom da sadržaj objave ima karakter izborne kampanje.


Citirana odredba pod izbornom kampanjom podrazumjeva upoznavanje birača i javnosti sa programom i kandidatima. Sadržaj intervjua Tomislava Bandića ne predstavlja samo upozorenje na nedostatke u upravljanju tekuće vlasti, kako to žalba neosnovano ukazuje, nego predstavlja jasno navedene planove preduzimanja radova u lokalnoj zajednici, kao i planove za raspored budžetskih sredstava za poboljšanje socijalnih mjera kod rađanja djece i subvencioniranja vrtića. Kako se sve odnosi na lokalnu zajednicu u kojoj je žalitelj kandidat za načelnika opštine, neumnjiv je zaključak da objava sadrži promociju kandidata i program politikog subjekta čiji je kandidat na Lokalnim izborima 2024. godine. Vijeće prihvata navod žalbe da žalilac tokom intervua nije mogao uticati na formu postavljenih pitanja, ali ukazuje da je morao uticata na date odgovore kojima nije smio prekršiti pravila izborne kampanje.
Budući da odredba člana 7.1 Izbornog zakona zabranjuju preuranjenu izbornu kampanju putem elektronskih, onlajn i štampanih medija, putem društvenih mreža ili bilo kojeg oblika javnog oglašavanja kampanje, Centralna izborna komisija BiH pravilno je ocijenila da dati intervju kako u pogledu sadržaja, tako i u pogledu načina i vremena objavljivanja, ima elemente preuranjene izborne kampanje.

Neprihvatljivo je ukazivanje žalbe da je Centralna izborna komisija BiH trebala podnesenu prijavu odbaciti kao izjavljenuod neovlaštenog lica. Odredba člana 6.2 Izbornog zakona ovlastila je Centralnu izbornu komisiju BiH da postupa po službenoj dužnosti po saznanju za učinjenu povredu, pri čemu rokovi i način saznanja nisu zakonom ograničeni. Time je sazanje iz prijave upućene elektronskom poštom može biti osnov za postupanje po službenoj dužnosti, ukoliko Centralna izborna komisija preuzme po službenoj dužnosti da provjeri osnovanost takve prijave. 

Vođenjem preuranjene izborne kampanje vrši se povreda odredbe člana 7.1 Izbornog zakona za koji prekršaj odgovara kandidat političkog subjekta primjenom člana 19.9 stav 4 Izbornog zakona i kažnjava se novčanom kaznom od 3.000,00 KM do 15.000,00 KM. Žalitelju je izrečena novčana kazna u propisanom zakonskom minimumu, usljed čega žalba neosnovano pobija odluku u ovom dijelu.
Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredbe člana  81 stav 1 Zakona o upravnim sporovima Bosne i Hercegovine (Službeni glasnik BiH, broj  19/02 -74/10), valjalo odbiti.
                                                                                     PREDSJEDNICA VIJEĆA

                                                                                                S U D I J A

                                                                                       Dinka Bešlagić-Čovrk
Sud Bosne i Hercegovine, Sarajevo, ul. Kraljice Jelene br. 88

